
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 6-Ի N 87-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով և «Կառավարչական իրավահարաբերությունների կարգավորման մասին» ՀՀ օրենքի 9-րդ հոդվածի 5-րդ մասով և հիմք ընդունելով Հայաստանի Հանրապետության կառավարության և Ասիական զարգացման բանկի միջև իրականացվող դպրոցների սեյսմիկ անվտանգության բարելավման ծրագիրը՝ Հայաստանի Հանրապետության կառավարությունը որոշում է.

1․ Հայաստանի Հանրապետության կառավարության  2019 թվականի փետրվարի 6-ի  «Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին» թիվ 87-Ա որոշման մեջ կատարել հետևյալ փոփոխությունները և լրացումները․ 
1) որոշման 1-ին և 3-րդ կետերում «տնտեսական զարգացման և ներդրումների» բառերը փոխարինել»   «տարածքային կառավարման և ենթակառուցվածքների» բառերով․
2) որոշման 4-րդ կետում  «քաղաքապետին» բառից հետո լրացնել «, ինչպես նաև սույն որոշման հավելվածում ներառված համայնքների ղեկավարներին» բառերը։
3) որոշման 5-րդ կետում «տարածքային կառավարման և զարգացման նախարարին ու Հայաստանի Հանրապետության կրթության և գիտության նախարարին» բառերը փոխարինել «տարածքային կառավարման և ենթակառուցվածքների նախարարին ու Հայաստանի Հանրապետության կրթության, գիտության, մշակույթի և սպորտի նախարարին» բառերով։
4) որոշման հավելվածը լրացնել հետևյալ բովանդակությամբ նոր՝ 7-ից 23-րդ կետերով։ 

	7
	«Երևանի Ալ. Բլոկի անվան թիվ 122 հիմնական դպրոց» ՊՈԱԿ
	ՀՀ ք.Երևան, Արզումանյան 5

	8
	«Երևանի Ջ. Աբրահամյանի անվան հիմնական դպրոց» ՊՈԱԿ
	ՀՀ ք. Երևան, Լուկաշինի 1-ին փողոց, 5 շենք

	9
	[bookmark: _GoBack]«Երևանի Մ. Գալշոյանի անվան հ. 148 ավագ դպրոց» ՊՈԱԿ
	ՀՀ ք. Երևան, Սունդուկյան փող., 78 շենք

	10
	«Պտղունքի Տիգրան Մեծի անվան դպրոց» ՊՈԱԿ
	ՀՀ Արմավիրի մարզ, գ. Պտղունք, Հ. Շիրազի 46

	11
	«Արթիկի թիվ 2 հիմնական դպրոց» ՊՈԱԿ
	ՀՀ Շիրակի մարզ Անկախության փ. 15

	12
	«Գեղհովիտի թիվ 2 միջնակարգ դպրոց» ՊՈԱԿ
	ՀՀ Գեղարքունիքի մարզ, Գեղհովիտ համայնք

	13
	«Հրազդանի թիվ 2  հիմնական դպրոց» ՊՈԱԿ
	ՀՀ Կոտայքի մարզ, Սպանդարյան փող., 72, ք. Հրազդան,

	14
	«Վանաձորի Րաֆֆու անվան թիվ 19 հիմնական դպրոց» ՊՈԱԿ
	ՀՀ Լոռու մարզ , ք. Վանաձոր, Չուխաջյան 24-1

	15
	«Աբովյանի թիվ 2 հիմնական դպրոց» ՊՈԱԿ
	ՀՀ Կոտայքի մարզ, ք. Աբովյան
Տարտուի փող., 1/15 շենք

	16
	«Ճամբարակի թիվ 1 հիմնական դպրոց» ՊՈԱԿ
	ՀՀ Գեղարքունիքի մարզ, ք. Ճամբարակ

	17
	«Մասիսի թիվ 3 հիմնական դպրոց» ՊՈԱԿ
	ՀՀ Արարատի մարզ, ք. Մասիս
Դպրոցականների փող., 24 շենք

	18
	«Փարաքարի միջնակարգ դպրոց» ՊՈԱԿ
	ՀՀ Արմավիրի մարզ, Երևանյան փող., 37, գ. Փարաքար,

	19
	«Գանձաքարի միջնակարգ դպրոց» ՊՈԱԿ
	ՀՀ Տավուշի մարզ, գ. Գանձաքար, 18 փողոց, շենք 1

	20
	«Փոքր Վեդու միջնակարգ դպրոց» ՊՈԱԿ
	ՀՀ Արարատի մարզ, գ. Փոքր Վեդի

	21

	«Ալավերդու թիվ 2 հիմնական դպրոց» ՊՈԱԿ
	ՀՀ Լոռու մարզ, ք. Ալավերդի
Ջրավազանի փող., 7/1 շենք

	22
	«Օհանավանի Ս. Ավետիսյանի անվան միջնակարգ դպրոց» ՊՈԱԿ
	ՀՀ Արագածոտնի մարզ, գ. Օհանավան

	23
	«Հովտաշատի միջնակարգ դպրոց» ՊՈԱԿ
	ՀՀ Արարատի մարզ, գ. Հովտաշատ, Բաղրամյան 110

1. Իրավական ակտի անհրաժեշտությունը
Որոշման նախագծի ընդունումը պայմանավորված է ՀՀ կառավարության և Ասիական զարգացման բանկի միջև իրականացվող Սեյսմիկ անվտանգության բարելավման ծրագրի շրջանակներում նոր դպրոցական շենքերի կառուցման համար ներկայումս առկա շենք- շինությունների քանդման գործընթացը ՀՀ օրենսդրությամբ իրականացնելու անհրաժեշտությամբ:
 
2. Ընթացիկ իրավիճակը և խնդիրները
ՀՀ կառավարության և Ասիական զարգացման բանկի միջև իրականացվող Սեյսմիկ անվտանգության բարելավման ծրագրի շրջանակներում ներկայումս իրականացվում է Երևանի թիվ 6 և 18 հիմնական դպրոցների շենքերի միջազգային փորձաքննությունները, Երևանի «Հերացի» ավագ դպրոցի շինարարության մրցույթը, Երևանի թիվ  122, 95, 116, 111 և 148 հիմնական, Պտղունքի միջնակարգ, Արթիկի թիվ 2 հիմնական, Գեղհովիտի թիվ 2 միջնակարգ, Հրազդանի թիվ 2 հիմնական, Վանաձորի թիվ 19 հիմնական, Աբովյանի թիվ 2 հիմնական, Մասիսի թիվ 3 հիմնական, Փարաքարի միջնակարգ, Գանձաքարի միջնակարգ, Փոքր Վեդու միջնակարգ դպրոցների և Կոջոյանի անվան կրթահամալիրի նախագծման աշխատանքները,   Ճամբարակի թիվ 1 հիմնական, Ազատանի թիվ 2 միջնակարգ դպրոցների նախագծման աշխատանքների մրցույթները: Իսկ՝ Հովտաշատի միջնակարգ,  Օհանավանի միջնակարգ, Ալավեդու թիվ 2 հիմնական դպրոցների ուժեղացման աշխատանքների նախագծման աշխատանքները:
Վերոնշյալ դպրոցների շինարարական աշխատանքները նախատեսվում է սկսել 2019 թվականի 3-րդ և 4-րդ եռամսյակներում:
Ծրագրի պահանջներից է, որ 9 բալ ուժգնությամբ երկրաշարժի դեպքում շենքերը պետք է չքանդվեն, այս նպատակով նախագծերն անցնում են նաև միջազգային փորձաքննություն:
Միջազգային փորձագետի պահանջի հիման վրա իրականացված շենքերի տեխնիկական վիճակի ուսումնասիրությունը ցույց տվեց, որ շենքերում բետոնյա շաղախը ժամանակի ընթացքում կորցրել է իր ամրությունը և վերածվել է ավազի: Հետագա ընթացքի համար փորձագետի կողմից առաջարկվել է նախագծի հավելվածով ներկայացված դպրոցների ամբողջությամբ քանդում և տեղում նորի կառուցում, բացառությամբ  երեք դպրոցների։ Մասնավորապես․ համաձայն տեխնիկական փորձաքննության եզրակացության ամբողջությամբ քանդման ենթակա են՝ Երևանի թիվ 122, 111 և 148 հիմնական, Պտղունքի միջնակարգ, Արթիկի թիվ 2 հիմնական, Գեղհովիտի թիվ 2 միջնակարգ, Հրազդանի թիվ 2 հիմնական, Վանաձորի թիվ 19 հիմնական, Աբովյանի թիվ 2 հիմնական, Ճամբարակի թիվ 1 հիմնական, Մասիսի թիվ 3 հիմնական, Փարաքարի միջնակարգ, Գանձաքարի միջնակարգ, Փոքր Վեդու միջնակարգ դպրոցների շենքերը: Իսկ՝ Ալավեդու թիվ 2 հիմնական, Օհանավանի միջնակարգ, Հովտաշատի միջնակարգ դպրոցների շենքերը ենթակա են ուժեղացման, սակայն անհրաժեշտություն է առաջանում վերոնշյալ դպրոցների շենքերի որոշ հատվածներ ևս մասնակի քանդել:
Դիրքորոշումը պայմանավորված է հետևյալ հանգամանքներով.
ա/ Հնարավոր չէ կառուցել դպրոցներ այլ վայրերում, քանի որ Երևան քաղաքում այդ տարածքները չկան,
բ/ Նպատակահարմար չէ քանդել շենքերը ամբողջությամբ, քանի որ դրանք իրենցից ներկայացնում են ճարտարապետական որոշակի արժեք,
գ/ Նպատակահարմար չէ շենքերի պատերը ամբողջությամբ ամրացնել բետոնի ներարկման միջոցով, քանի որ ծավալները շատ են և նկատի ունենալով աշխատանքների իրականացման դժվարությունները մոտեցումը կհանգեցնի բարդությունների և լրացուցիչ ծախսերի,
դ/  Նպատակահարմար չէ շենքերի պատերի (բացի արտաքին) երկողմանի ուժեղացնել, քանի որ փոքրանում են ներքին մակերեսները և ծախսարդյունավետության տեսակետից արդարացված չէ: 
Միաժամանակ որոշմամբ նախատեսվում է, շենք-շինությունների քանդման և շինարարական աղբի տեղափոխման աշխատանքների դիմաց իրականացվելիք ծախսերի փոխհատուցում նախատեսել շենքերի քանդման արդյունքում ձևավորվելիք շինանյութի տրամադրումը: 
Կարգավորման նպատակը և բնույթը
Կառավարության որոշման ընդունման դեպքում հնարավոր կլինի իրականացնել ՀՀ կառավարության և Ասիական զարգացման բանկի միջև իրականացվող Սեյսմիկ անվտանգության բարելավման ծրագրի շրջանակներում ընդգրկված թվով 14 դպրոցական շենք-շինությունների ամբողջությամբ քանդման և թվով 3 դպրոցների մասնակի քանդման աշխատանքների իրականացումը՝ ՀՀ օրենսդրության պահանջներին համապատասխան:

3. Նախագծի մշակման գործընթացում ներգրավված ինստիտուտները և անձինք	Կառավարության որոշման սույն նախագիծը կազմվել է ՀՀ տարածքային կառավարման և ենթակառուցվածքների նախարարության կողմից:

4․Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է Հայաստանի տարածքային զարգացման հիմնադրամին լիազորությունների շնորհում սույն որոշման հավելվածով նախատեսված շենք-շինությունների քանդման գործընթացը ՀՀ օրենսդրության համաձայն իրականացնելու նպատակով: 


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 6-Ի N 87-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին» ՀՀ  կառավարության 2019 թվականի փետրվարի 6-ի N 87-Ա որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:









ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 6-Ի N 87-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Անհատույց սեփականության իրավունքով գույք հանձնելու և քանդման (ապամոնտաժման) աշխատանքներ կազմակերպելու մասին» ՀՀ  կառավարության 2019 թվականի փետրվարի 6-ի N 87-Ա որոշման մեջ փոփոխություններ և լրացումներ կատարելու մասին որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 




